
ᑲᓇᑕ ᕋᓴ ᐅᖃᖃᑎᒌᒍᑎᖏᑦ 

ᑲᓇᑕᒥᐅᑦ ᕋᓴᒥᐅᓪᓗ ᐃᓄᖏᑦ: ᐱᖅᑯᓯᒃᑯᑦ ᑲᓱᕐᓂᖃᕐᓃᑦ ᑐᙵᕕᒋᔭᐅᔪᓪᓗ ᑲᑐᔾᔨᖃᑎᒌᖕᓂᕐᒧᑦ 

ᐃᐳᕉ 6−ᖑᑎᓪᓗᒍ, 2021 

9−ᒥ ᑲᓇᖕᓇᐅᑉ ᓯᕐᑭᕐᖑᔭᖓ ᒪᓕᓪᓗᒍ / 4-ᒨᖅᑎᓪᓗᒍ ᒫᔅᑲᐅᒥ 

ᓖᓴ ᖁᐱᕐᕈᐊᓗᒃ, ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕᒥ, ᑐᒡᓕᐊ−ᐊᖓᔪᖅᑳᑉ ᓄᓇᕐᔪᐊᒧᑦ 

 

ᓯᕗᓪᓕᕐᒥ, ᐅᖃᕈᒪᔪᖓ ᓇᑯᕐᒦᒃ, ᖁᔭᓐᓇᒦᒃ, ᐋᖅᑭᑦᓱᐃᔨᑦ ᖃᐃᖁᔨᔾᔪᑎᑦᓯᓐᓄᑦ ᐱᖃᑕᐅᓂᕐᒧᑦ ᐅᓪᓗᒥ ᐅᖃᖃᑎᒌᖕᓂᕐᒥ – 

ᑲᔪᓯᓂᖃᑦᓯᐊᕈᒪᓪᓗᑕ ᓱᑲᑦᑐᐊᓗᒻᒥᑦ ᐊᓯᔾᔨᖅᐸᓪᓕᐊᔪᒥ ᐅᑭᐅᖅᑕᑐᒥ ᕋᓴᒥᐅᑦ ᑲᓇᑕᒥᐅᓪᓗ ᑲᑐᔾᔨᖃᑎᒌᕝᕕᒋᒋᐊᖃᕐᓂᐊᖅᑕᖓᑦ 

ᐊᒥᓱᓂ ᓯᕗᓪᓕᐅᒋᐊᓕᓐᓂ ᓄᓇᒥ ᐊᑐᖅᑐᓴᓄᑦ, ᐅᓯᑲᑕᓐᓂᕐᒧᑦ, ᐊᒻᒪᓗ ᐆᒪᔪᓂᑦ ᐊᙳᑕᖃᖃᑦᑕᓂᕐᒧᑦ, ᐃᑲᔪᖅᑐᕐᓗᒍ 

ᐊᔾᔨᖃᖏᑦᑐᖅ ᐱᖅᑯᓯᕗᑦ ᓄᓇᕗᑦ ᐅᖃᐅᓯᕗᓪᓗ.  

 

ᐊᑎᕋ ᓖᓴ ᖁᐱᕐᕈᐊᓗᒃ, ᐳᕕᕐᓂᑐᒥᐅᖑᑦᓱᖓ, ᓄᓇᑯᒃᒥ ᑯᐸᐃ ᑕᕐᕋᖓᓂ. ᐊᖓᔪᖅᑳᒧᑦ−ᑐᒡᓕᐅᕗᖓ−ᓄᓇᕐᔪᐊᕐᒨᓕᖓᔪᓄᑦ 

ICC−ᑯᓐᓄᑦ ᑲᓇᑕᒥ. 

 

ᐅᓪᓗᒥ ᐅᖃᐅᓯᖃᕐᕕᒋᓂᐊᖅᐸᔅᓯ ᐃᓚᖏᓐᓂᑦ ᐃᓱᒪᒋᔭᒪ ᐅᑭᐅᖅᑕᖅᑑᑉ ᒥᒃᓵᓄᑦ ᖃᓄᕐᓗ ᐊᒥᖅᑳᖃᑎᒌᖕᓂᓄᑦ ᐱᖅᑯᓯᒃᑯᑦ 

ᑲᓱᖅᓯᒪᓂᕐᒧᑦ ᓱᓕᓗ ᑐᙵᕕᒋᔭᐅᒃᑲᓐᓂᕈᓇᓱᑎᒃ ᐊᒥᓱᙴᒥᓂᐊᕐᒪᑕ ᑲᑐᔾᔨᖃᑎᒌᖕᓂᕗᑦ ᑖᒃᑯᓇᓂ ᓄᓇᓕᕐᔪᐊᑎᓐᓂ. ᐅᑉᐱᕈᓱᑦᑐᖓ 

ᑲᑐᔾᔨᖃᑎᒌᖕᓂᖅ ᐃᓘᓐᓇᐃᓂ ᖁᑦᓯᓕᕇᓂ – ᑮᓇᐅᔭᓕᐅᕋᓱᐊᕐᓂᖅ, ᐊᕙᑎᐅᑉ ᖃᓄᐃᖏᑦᓯᐊᕆᐊᖃᕐᓂᖓ, ᐊᐅᓚᑦᒥᓕᖅ – 

ᓴᖅᑭᑎᑕᐅᒍᓐᓇᖅᑐᖅ ᑕᑯᓐᓇᖅᑕᐅᓂᖓᒍᑦ ᐃᓅᖃᑎᒌᑦ ᐊᔾᔨᒌᑎᑕᐅᓗᑎᒃ. ᓯᕗᒧᐊᒋᐊᖃᕋᑦᑕ ᑐᑭᑖᕈᑎᖃᖃᑦᑕᓂᕐᒥᑦ ᑐᕌᖅᑕᓕᒻᒥᑦ 

ᖃᓄᐃᖏᓯᐊᖅᑐᒥᑦ ᐃᓗᓯᖃᕐᓂᕐᒥᑦ ᐃᓚᕚᑦᑎᓐᓄᑦ ᐊᒻᒪᓗ ᓄᓇᓕᖁᑎᑦᑎᓐᓄᑦ ᑲᑐᔾᔨᖃᑎᒌᖕᓂᖅ ᐲᕚᓪᓕᖅᑎᑕᐅᑉᐸᑦ, 

ᑲᔪᖏᖅᓴᐃᒍᑕᐅᓗᓂ ᐅᖃᖃᑎᒌᖕᓂᖅ ᐊᑐᑎᖃᖅᑐᒥᓪᓗ ᓇᒻᒥᓂᖃᖃᑎᖃᕐᓂᐅᑉ ᒥᒃᓵ, ᐊᔾᔨᒌᑎᑦᓯᓂᓕᒻᒥᑦ 

ᐱᕈᖅᐸᓪᓕᐊᑎᑦᓯᓂᐊᖅᑐᒍᑦ ᓄᓇᓕᑦᑎᓐᓂᑦ, ᐃᓅᖃᑎᒌᓂ, ᐃᖅᑲᓇᐃᔭᕐᕕᓐᓂ, ᒐᕙᒪᐅᔪᓂ, ᐊᒻᒪᓗ, ᓇᓗᓇᕋᓂ, ᑖᒃᑯᓇᓂ 

ᓄᓇᖃᖅᑳᖅᓯᒪᔪᓂ. 

 

ᐃᓅᖃᑎᒃᑲ ᐃᓚᔮᒃᑲ ᐃᓅᓯᓖᑦ ᓄᓇᖃᖅᓱᑎᓪᓗ ᐅᖓᑖᓂ 40−ᐳᓴᐅᑉ ᐅᑭᐅᖅᑕᖅᑑᑉ ᓯᔾᔭᖏᓐᓂ ᓱᑯᑦᑲᒥᒃ ᐱᖓᓐᓇᓕᒫᒧᑦ ᑲᓛᖡᑦ ᓄᓇ 

ᑎᑭᑦᓱᒍ. ᖃᓂᑕᕇᙱᑦᑐᐹᓘᒐᓗᐊᖅᑎᓪᓗᒋᒃ ᑖᒃᑯᐊ ᑲᓇᑕ ᐊᒻᒪᓗ ᕋᓴ ᓯᔾᔭ ᐃᓂᐅᔪᖅ ᐊᖏᔪᐊᓗᒃ- ᐃᓄᐃᑦ ᑕᒫᓃᒻᒪᑕ ᓄᓇᑐᔪᒥ, 

ᒐᕙᒪᓕᕆᔪᑦ ᑕᕆᐅᑉ ᐊᑭᐊᓂ ᐊᑕᐅᓯᐅᖃᑕᐅᓗᓂᓗ ᐅᑭᐅᖅᑕᖅᑐᖅ ᐅᖃᐅᓯᒃᑯᑦ ᐱᖅᑯᓯᒃᑯᓪᓗ ᐊᑐᖅᑕᖏᑎᒍ. 

 

ᐅᖃᐅᓯᕆᒍᒫᖅᑕᒃᑲ ᑕᓪᓕᒪᑦ ᐃᓂᐅᔪᑦ ᑲᓇᑕᒥ ᕋᓴᒥᓗ ᑲᑐᔾᔨᖃᑎᒌᒍᑎᖏᑦ ᑖᒃᑯᐊ ᒪᕐᕉᒃ ᐊᕐᕌᒎᒃ ᐃᓗᐊᓂ ᕋᓴ ᐃᒃᓯᕙᐅᑕᐅᑎᓪᓗᒍ 

ᐅᑭᐅᖅᑕᖅᑐᒥ ᑲᑎᒪᔨᓄᑦ ᐱᕈᖅᐸᓪᓕᐊᑎᑦᓯᒍᓐᓇᕐᒪᑦ ᑲᓇᑕᐅᑉ ᕋᓴᐅᓪᓗ ᑲᑐᔾᔨᖃᑎᒌᕝᕕᒋᓪᓗᒍ ᑐᕌᒐᕆᒍᒪᔭᖓᑦ ᐊᒻᒪᓗ 

ᓯᕗᓕᕈᑎᒋᓗᒍ ᓴᙱᓂᖅᓴᒥᑦ ᑲᑐᔾᔨᖃᑎᒌᖕᓂᖃᕐᓂᕐᒥᑦ ᐱᐅᓂᖅᓴᒥᓪᓗ ᓯᕗᓂᒃᓴᒥᑦ ᐃᓄᖕᓄᑦ ᐃᓄᓕᒫᓄᓪᓗ ᐅᑭᐅᖅᑕᖅᑐᒥ. 

 

ᕿᒪᐃᕕᒋᓂᐊᖅᐸᑦᓯ ᐃᓄᐃᓴᑦᑐᓂᑦ ᐱᓪᓚᕆᑦᑐᓂᑦ ᐊᑐᓕᖁᔭᓕᐊᓂᑦ ᐊᐅᓚᔾᔭᒋᐊᕈᑎᒃᓴᐅᑎᓪᓗᒋᑦ. 

 

I977−ᖑᑎᓪᓗᒍ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ (ICC−ᑯᑦ) ᐱᒋᐊᖅᑎᑕᒥᓂᖅ ᒫᓐᓇᓗ ᑭᒡᒐᖅᑐᐃᔪᖅ 

180,000−ᓃᑦᑐᓂᑦ ᐃᓄᖕᓂᑦ ᐊᓛᔅᑲᒥ, ᑲᓇᑕᒥ, ᑲᓛᓕᑦ ᓄᓈᓂ, ᐊᒻᒪᓗ ᓱᑯᑦᑲᒥ.  

 

ICC−ᑯᑦ ᐱᔾᔪᑎᖏᑦ ᐱᓕᕆᐊᕆᓪᓗᒋᑦ ᐱᕙᓪᓕᐊᑎᑦᓯᓂᖅ ᑲᔪᖏᖅᓴᐃᒍᑎᖃᕐᓂᕐᓗ ᓯᕕᑐᔪᒧᑦ ᐊᑐᐊᒐᑦᓴᓂᑦ 

ᓇᐅᑦᓯᑐᖅᑕᐅᑦᓯᐊᖁᓪᓗᒍ ᐅᑭᐅᖅᑕᖅᑑᑉ ᐊᕙᑎᖓ; ᐊᒻᒪᓗ, ᕿᓂᕐᓗᑎᒃ ᐱᖃᑕᐅᖏᓐᓇᓂᐊᖅᑐᒥᑦ ᑲᔪᓯᔪᒥᓪᓗ ᐱᓕᕆᖃᑕᐅᔪᑦᓴᒥᑦ 

ᒐᕙᒪᓕᕆᓂᕐᒥ, ᑮᓇᐅᔭᓕᐅᕋᓱᐊᕐᓂᕐᒥ, ᐊᒻᒪᓗ ᐃᓅᖃᑎᒌᓅᖓᔪᓂᑦ ᐱᕙᓪᓕᐊᑎᑦᓯᓂᕐᒥᑦ ᐅᑭᐅᖅᑕᖅᑐᒥ ᓄᓇᓕᐅᔪᓂ 

 

ᓯᕗᓪᓕᐅᑎᔭᕗᑦ ᐱᓕᕆᐊᑦᑎᓐᓂ ᐊᑕᐅᓯᐅᖃᑎᒌᑯᓪᓗᒋᑦ ᐃᓄᐃᑦ ᓂᐱᖃᕈᔾᔨᓂᖓ.  

 

ᐊᒥᓱᑦ ᐱᓇᓱᐊᖅᑕᕗᑦ ᑖᒃᑯᑎᒎᓇ ᐅᑭᐅᖅᑕᖅᑐᒥ ᑲᑎᒪᔨᑎᒍᑦ ᕿᓚᓈᕆᕙᕗᓪᓗ ᕋᓴᒥᐅᒥᒃ ᐃᒃᓯᕙᐅᑕᖃᕐᓂᐊᕐᓂᖅ. 

ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ ICC−ᑯᖏᓐᓂᑦ ᓱᑯᑦᑲᐅᑉ ᐊᑕᖏᖅᑐᒥᑦ ᐱᖃᑕᐅᖃᑦᑕᖁᓪᓗᒋᑦ ᕋᓴᐅᑉ ᑎᑭᐅᑎᒐᓱᐊᖅᑕᖏᓐᓂᑦ 

ᐃᖅᑲᓇᐃᕐᓗᒋᑦ ᓯᑕᒪᑦ ᑐᕌᒐᕆᔭᐅᔪᑦ ᐱᖃᑕᐅᑎᑦᓯᓂᕐᒥᑦ ᐅᑭᐅᖅᑕᖅᑐᒥᐅᓂᑦ ᐱᖃᑕᐅᑎᑕᐅᓗᑎᒃ ᓄᓇᖃᖅᑳᖅᓯᒪᔪᑦ; 

ᐃᖅᑲᓇᐃᔮᕆᕙᓪᓕᐊᓪᓗᒍ ᐊᕙᑎᒥᑦ ᓴᐳᔾᔨᓂᖅ, ᐃᓅᓇᓱᐊᕈᓯᕐᒥᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᐅᑉ ᐱᕈᖅᐸᓪᓕᐊᓂᖓᓂᒃ 

ᓴᙱᑦᓯᒋᐊᒃᑲᓐᓂᕈᑕᐅᓂᐊᖅᑐᖅ ᐅᑭᐅᖅᑕᖅᑐᒧᑦ ᑲᑎᒪᔩᑦ ᐊᑐᕐᓂᐊᑕᖓᓂᑦ ᐱᓕᕆᓂᕐᒥ ᓄᓇᕐᔪᐊᒥ ᐅᑭᐅᖅᑕᖅᑐᒧᑦ 

ᐱᓕᕆᖃᑎᒌᖕᓂᕐᒥ. ᑕᒪᒃᑯᐊ ᑐᕌᒐᕆᔭᐅᔪᑦ ᒪᓕᑦᑐᑦ 2018 ICC−ᑯᑦ ᐅᑦᕿᐊᕕᒃ ᐊᖏᖃᑎᒌᒍᑎᒥᒃ ᐊᑐᐊᖅᑕᖓᓂᑦ ICC−ᑯᑦ 

ᐃᖅᑲᓇᐃᔮᖏᓐᓂ ᖃᐅᔨᔭᐅᑎᑦᓯᔪᑦ ᐱᔪᓐᓇᐅᑎᑦᑎᓐᓂᑦ ᐊᒻᒪᓗ ᐱᔪᒪᔭᑦᑎᓐᓂᑦ ᓄᓇᕐᔪᐊᒥ.  

 

ᐅᖃᖅᑕᐅᓯᒪᒻᒪᑦ ᕋᓴᒃᑯᑦ ᐅᓪᓗᖓ ᐱᒋᐊᖃᑦᑕᖅᑐᖅ ᓱᑯᑦᑲᒥ, ᐅᖃᐅᓯᖅ ᐱᒻᓴᕆᐅᑎᑦᓯᔪᖅ ᓄᓇᒥᑦ ᓱᑯᑦᑲᒥᒃ ᕋᓴᒥ ᐅᑭᐅᖅᑕᖅᑐᒥ  

 

ICC−ᑯᑦ ᐊᕐᕌᒎᒐᓴᓐᓂ ᑲᓇᑕᒥ ᐱᓕᕆᓯᒪᓕᖅᑐᑦ – ᕋᓴᒃᑯᑦ ᐱᖃᑕᐅᓂᖓᑦ ᒥᓂᔅᑕᐅᑎᓂ ᐊᒻᒪᓗ ᑲᓇᑕᒥ ᐃᓪᓗᕐᔪᐊᓕᕆᓂᕐᒧᑦ 

ᐅᑭᐅᖅᑕᕐᓂᖓᓂ ᕋᓴᐅᑉ ᓄᓇᖃᖅᑳᖅᓯᒪᔪᑦ (INRIP). ᑕᒪᓐᓇ ᐊᔾᔨᖃᕋᓂ ᐱᓕᕆᐊᒥᓂᖅ ᐃᑲᔪᖅᑐᖅᑕᐅᓪᓗᓂ ᐊᐅᓚᑕᐅᓪᓗᓂᓗ 

ICC−ᑯᑦ ᑲᓇᑕᒥ, ᑲᓇᑕᒥᐅᑦ ᒐᕙᒪᖓᓄᑦ, ICC−ᑯᑦ ᓱᑯᑦᑲ ᐊᒻᒪᓗ ᕋᓴᒥᐅᑦ ᒐᕙᒪᖓᓄᑦ. ᐊᒻᒪᓗᑦᑕᐅᖅ, 2001−ᒥ – ᐊᕙᑎᑦ ᐊᕐᕌᒎ 

ᐊᓂᒍᖅᑐᓂ – ᒐᕙᒪᒃᑯᖏᑦ ᓱᑯᑦᑲᐅᑉ ᓇᒻᒥᓂᖅᓱᖅᑐ, ᑲᑐᔾᔨᖃᑎᒌᖏᑦ ᓄᓇᖃᖅᑳᖅᓯᒪᔪᑦ ᐃᓄᐃᓴᓐᓂᖅᓴᐃᑦ ᓱᑯᑦᑲᒥ ᓇᒻᒥᓂᖅᓱᖅᑐᓂ 

ᐅᒃᕋᒡ, ᐊᒻᒪᓗ ICC−ᑯᑦ ᐊᑎᓕᐅᖅᓯᒪᔭᖓᑦ ᑎᑎᕋᖅᓯᒪᔪᖅ ᑲᑐᔾᔨᖃᑎᒌᖕᓂᕐᒧᑦ ᓴᙱᑦᓯᐊᖅᑕᐅᖁᓪᓗᒋᑦ ᐱᓕᕆᖃᑎᒌᖕᓂᐅᔪᑦ 

ᐱᔾᔪᑎᓕᓐᓂᑦ ᑐᕌᖓᔪᓂᒃ ᐱᕙᓪᓕᐊᕕᐅᓂᖏᑕ ᓄᓇᖃᖅᑳᖅᓯᒪᔪᑦ.  

 

ᑕᒪᒃᑯᐊ ᐊᑑᑎᓖᑦ ᐱᓕᕆᖃᑎᒌᖕᓃᑦ ᐱᓕᕆᖃᑎᒌᖕᓂᐅᒋᐊᖃᖅᐳᑦ ᐱᕈᖅᐸᓪᓕᐊᑎᑦᓯᒻᒪᑕ ᐊᒥᓲᓂᖅᓴᐅᓕᖅᐸᓪᓕᐊᔪᓂᑦ 

ᑲᑐᔾᔨᖃᑎᒌᑦᑐᓂᑦ ᑖᒃᑯᓇᓂ ᑲᓇᑕᒥ ᕋᓴᒥᓗ - ᑕᒪᒃᑯᑎᒎᓇ ᐱᓕᕆᖃᑎᒌᑦᓯᐊᓂᖅᑎᒍ2 ᓄᓇᖃᖅᑳᖅᓯᒪᔪᑦ ᑕᑎᑦᓴᖃᕈᓐᓇᓯᐊᖅᑐᑦ, 

ᐊᔾᔨᒌᑎᑦᓯᓂᖃᕐᓂᖅ ᐃᖅᑲᒋᐅᑎᓂᕐᓗ.. ICC−ᑯᑦ ᐱᒍᒪᓂᓖᑦ ᐱᕈᖅᐸᓪᓕᐊᑎᑕᐅᓗᓂ ᐱᓕᕆᖃᑎᒌᖕᓂᕐᒧᑦ ᐊᑐᖅᑕᐅᕙᑦᑐᑦ 

ᑲᔪᓯᑎᑦᓯᓯᐊᖅᑐᑦ ᑕᒪᒃᑯᓂᖓ ᐱᓕᕆᖃᑎᒌᖕᓂᐅᔪᓂᑦ, ᓄᑖᑎᒍᑦ ᐱᓕᕆᐊᑎᒍᑦ ᓴᙱᑦᓯᒋᐊᕆᔪᑦ ᐃᓄᖕᓂᑦ 

ᐅᑭᐅᖅᑕᖅᑐᒥᐅᖃᑎᒌᓂᑦ ᑕᒪᒃᑯᐊ ᐊᑐᖏᓐᓇᕈᓐᓇᖅᑕᕗᑦ ᐱᐅᓯᖃᑎᒌᖕᓂᕗᑦ ᑖᒃᑯᑎᒎᓇ ᓄᓇᓕᕐᔪᐊᖑᖃᑎᑦᑎᒍᑦ – 

ᐱᕈᖅᐸᓪᓕᐊᑎᑦᓯᑲᓐᓂᕐᓗᓂ – ᓴᙱᓂᖃᕐᓂᖅᓴᐅᔪᒍᑦ ᑲᑐᔾᔨᓗᑕ. 

 

ᑲᔪᓯᑎᓐᓂᐊᕐᓗᒍ ICC−ᑯᑦ ᑐᕌᒐᖓᑦ ᐊᔾᔨᒌᑎᑦᓯᓂᖅ ᐃᓄᖕᓂᑦ ᐊᐅᓚᑦᓯᒍᓐᓇᕐᓂᖏᓐᓂᑦ ᐊᑐᕈᓐᓇᖅᑕᒥᓐᓂᓪᓗ ᐊᑐᕈᓐᓇᖅᑐᓂᑦ, 

ᑐᙵᕕᖏᓪᓗ ᕋᓴᒥᐅᑉ ᐃᒃᓯᕙᐅᑕᖓᑕ ᑲᔪᓯᑎᑕᐅᓂᖓ, ᐊᔾᔨᒌᑦᑐᒥᑦ ᐱᖃᑕᐅᑎᑕᐅᓂᖓ ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔩᑦ 

ᐱᓕᕆᐊᖏᓐᓂ ᑐᕌᒐᖓ ᐱᓇᓱᐊᖅᑕᐅᑦᓯᐊᕆᐊᓕᒃ.  

 

ᐊᑐᓕᖁᔭᓕᐊᖅ 1: ᐃᑲᔪᖅᑐᕐᓗᒋᑦ ICC−ᑯᑦ ᓱᑯᑦᑲᒥ ᐱᖃᑕᐅᖁᓪᓗᒋᑦ ᕋᓴᒥ ᐃᒃᓯᕙᐅᑕᐅᓂᕐᒥ ᐊᑕᖏᖅᑐᒥᓪᓗ ᐃᓚᐅᒍᑎᖃᕐᓗᓂ 

ICC−ᑯᓐᓅᖓᔪᓕᒫᓂ ᓴᖅᑭᑎᑦᓯᓗᓂᓗ ᐅᖃᖃᑎᒌᖕᓂᕐᒥᑦ ᑕᒪᒃᓱᒥᖓᑦᓴᐃᓐᓇ ᐃᓱᒫᓘᑎᒋᔭᒥᓐᓂᑦ. 

 

1977−ᒥᓂᑦ, ICC−ᑯᑦ ᑕᑯᓐᓇᙳᐊᖅᓯᒪᔭᖏᑦ ᐅᖓᑖᓄᑦ ᑭᓪᓕᖃᕐᕕᑦᑕ ᕿᓂᕐᓗᑕ ᓄᓇᕐᓕᕐᔪᐊᓄᑦ ᑐᑭᑖᕈᑎᖃᖅᐸᑦᑐᓂᑦ 

ᐊᑦᑐᐃᓂᕐᓗᑦᑐᓂᒃ ᐃᓄᐃᑦ ᓄᓇᖓᓐᓂ−ᐊᖏᕐᕋᕋ... ᐃᖅᑲᓇᐃᔭᖃᑎᖃᖅᓯᒪᔪᒍᑦ ᑲᑐᔾᔨᖃᑎᒌᑦᑐᓂᑦ ᓄᓇᓕᕐᔪᐊᓂᑦ ᐊᓯᖏᓐᓂᓪᓗ 

ᓄᓇᕐᔪᐊᒥ ᐱᔮᓪᓕᖅᑎᑕᐅᖁᓪᓗᒋᑦ ᑎᒥᓖᑦ ᐃᓄᐃᑦ ᐱᔪᓐᓇᐅᑎᖏᑦ ᐊᒥᓱᓪᓗ ᐊᓯᖏᑦ ᐃᓱᒫᓗᑕᐅᔪᑦ.  ᑎᑭᐅᑎᕙᓪᓕᐊᒐᑦᑕ 

ᑲᑐᔾᔨᖃᑎᒌᑦᑐᑦ ᓄᓇᓕᕐᔪᐊᑦ ᓄᓇᖃᖅᑲᖅᓯᒪᔪᑦ ᐅᖃᐅᓯᖏᑦ ᐊᑯᓂ ᐊᑐᖅᑕᐅᑎᓪᓗᒋᑦ (2022 ᑎᑭᓪᓗᒍ 2032). ᐅᖃᐅᓯᖅ ᐊᒻᒪᓗ 

ᐃᓕᖅᑯᑯᓯᖅ ᐊᑐᖅᑕᕗᑦ – ᓇᓗᓇᖏᓚᖅ ᓱᑯᑦᑲᒥᐅᑦ  ᐃᓄᖏᑦ ᐅᖃᓕᒪᑎᓪᓗᒋᑦ ᐅᖃᐅᓯᖃᖃᑎᒥᓐᓂᑦ ᐊᓛᔅᑲᒥᐅᓂᑦ ᐃᓚᒥᓐᓂᑦ 

ᐊᒻᒪᓗ ᑲᓇᑕᒥᐅᑦ ᐃᓄᐃᑦ ᐅᖃᖃᑎᖃᖅᑎᓪᓗᒋᑦ ᑲᓛᖡᑦ ᓄᓈᓂᒥᐅᓂᑦ ᐃᓄᖕᓂᑦ−ᐅᖃᐅᓯᖅ ᐊᑦᑐᐊᖃᑎᒌᑎᑦᓯᔪᖅ 

ᓄᓇᓕᕐᔪᐊᑎᓐᓂᑦ. 

 

ᐊᑐᓕᖁᔭᓕᐊᖅ 2:  ᐃᒃᓯᕙᐅᑕᐅᑎᓂᖃᖅᑎᓪᓗᒋᑦ ᕋᓴ ᐃᑲᔪᖅᑐᐃᓯᒪᔪᑦ ᐱᒋᐊᖅᑎᑕᐅᓂᖓᓂᒃ ᑲᑐᔾᔨᖃᑎᒌᑦᑐᑦ ᓄᓇᓕᕐᔪᐊᑦ 

ᐱᒋᐊᕐᓂᖓᓂᒃ ᓄᓇᖃᖅᑲᖅᓯᒪᔪᑦ ᐅᖃᐅᓯᖏᑦ ᐱᓪᓗᒋᑦ ᐊᒻᒪᓗ ᑲᓇᑕ ᕋᓴᓗ ᐃᑲᔪᖅᑐᐃᖁᓪᓗᒋᑦ ᐊᐅᓚᑦᓯᐊᕐᓗᒍᓗ ᑕᒪᓐᓇ. 

 

ᐃᓄᐃᑦ ᐅᑉᐱᕈᓱᐃᓐᓇᖅᑐᑦ ᐅᑭᐅᖅᑕᖅᑐᖅ ᓴᐃᓕᕕᐅᔭᕆᐊᖃᕐᓂᖓᓂᒃ ᐅᖃᖅᑕᐅᓯᒪᔪᒦᑦᑐᖅ 1983−ᒥ ᐃᓄᐃᑦ ᐅᑭᐅᖅᑕᖅᑐᒥ 

ᐊᑐᐊᒐᖓᓂ. ᓴᐃᓕᓂᖅ ᐅᓗᕆᐊᓇᖅᑐᒦᙱᓐᓂᕐᓗ ᐊᑐᐊᒐᐅᕘᒃ  ᒪᓕᒐᖓᓂ ᐅᑭᐅᖅᑕᖅᑑᑉ ᑐᙵᕕᖏᑕ ᓴᐳᑎᔭᐅᖁᓪᒋᑦ ᐃᓄᐃᑦ 

ᓄᓇᖃᖅᑳᖅᓯᒪᔪᓕᒫᓪᓗs – ᐊᑦᑕᓇᖁᓇᒋᑦ ᓄᓇᓖᑦ ᐊᔾᔨᖃᙱᑦᑐᖅ ᐱᖅᑯᓯᖅ ᓴᐳᔾᔭᐅᓂᕋᖅᑕᐅᔪᖅ. ᑕᒪᒃᑯᐊ ᐱᖅᑯᓯᕐᒨᖓᔪᑦ 

ᐃᓚᓕᐅᑎᔪᑦ ᐱᔪᓐᓇᐅᑎᖏᓐᓄᑦ ᐃᓄᐃᑦ ᐊᖑᑕᖃᕈᓐᓇᕐᓗᑎᒃ ᐆᒪᔪᑦᑎᓐᓂᑦ. 

 

ᑲᑐᔾᔨᖃᑎᒌᖕᓂᖓᑦ ᑖᒃᑯᐊ ᕋᓴᒃᑯᑦ ᐊᒻᒪᓗ ᒥᐊᓕᒐᐃᑦ ᓄᓇᖓᑦ, ᑲᓇᑕ ᐊᒻᒪᓗ ᑲᓛᖡᑦ ᓄᓈᑦ ᓇᓗᓇᖏᓚᖅ ᓴᙱᓂᒻᒥᒃ 

ᐃᑳᑐᐃᓐᓇᕋᑦᓴᐅᒐᓂ ᑲᑐᔾᔨᖃᑎᒌᖃᑕᐅᓂᖓ ᐊᒻᒪᓗ ᐱᓕᕆᖃᑕᐅᓂᖓᑦ ᓯᓚᓐᓂᐊᓂᒃᑯᑦ, ᐃᖃᓗᓕᕆᓂᒃᑯᑦ ᐊᒻᒪᓗ 

ᑲᑎᒪᓂᐅᖃᑦᑕᖅᑐᓂ ᓲᕐᓗ ᓄᓇᕐᔪᐊᒥ ᐊᕐᕙᐃᑦ ᐱᓪᓗᒋᑦ ᑲᑎᒪᔨᓂ, ᑐᙵᕕᒋᔭᐅᔪᖅ ᓴᐳᔾᔭᐅᓂᖏᓐᓄᑦ ᐱᔪᓐᓇᐅᑎᑦ ᐊᖑᓇᓱᐊᕐᓂᕐᒧᑦ 

ᐊᕐᕙᓂᐊᕐᓂᒃᑯᑦ ᐃᑲᔪᖅᑐᖅᑕᐅᓂᖓ. ᐊᓯᖏᑦ ᐊᖏᖃᑎᒌᒍᑕᐅᓯᒪᔪᑦ ᐊᑐᖅᑕᐅᔪᑦ ᓴᐳᔾᔨᓂᐊᕐᓗᓂ ᐆᒪᔪᓂᑦ ᐊᑐᕈᓐᓇᖅᑐᓂᑦ 

ᐊᒻᒪᓗ ᐱᖅᑯᓯᕐᒧᑦ ᐱᔪᓐᓇᐅᑎᑦ ᓂᕿᖃᕆᐊᖃᕐᓂᕐᒧᑦ. 

 

ᐊᒻᒪᑦᑕᐅᖅ ᓄᓇᒥᒃ ᓇᓗᓇᐃᒃᑯᓯᑕᐅᓯᒪᔪᖅ ᓄᓇᕐᔪᐊᒥ ᐊᖏᖃᑎᒌᒍᑦ ᐊᑐᖅᑕᐅᑎᑕᐅᑦᑕᐃᓕᓂᖏᓐᓄᑦ ᐊᑐᐊᒐᒃᑰᖏᑦᑐᑦ 

ᐃᖃᓗᒐᓱᐊᕐᓂᕐᒧᑦ ᕿᑎᖅᐸᓯᒻᒦᑦᑐᒥ ᐃᒪᕐᒥ, ᑕᒪᓐᓇ ᐃᓕᑕᖅᓯᓂᓕᒃ ᑭᖒᒪᔭᐅᓂᖓᓂᒃ ᐆᒪᓂᖃᖅᑐᑦ ᐊᐅᓚᑕᐅᒋᐊᖃᕐᓂᖏᓐᓂᑦ, 

ᑭᓪᓕᖃᖅᑎᑕᐅᙱᑦᑐᑦ ᓇᐅᑦᓯᑐᖅᒪᓂᖃᖅᑐᑦ.  

 

ᐃᓄᐃᑦ ᐃᓚᒋᒻᒪᐅᒃ ᓄᓇᕐᔪᐊᑉ – ᐊᒻᒪᓗ ᐅᑭᐅᖅᑕᖅᑐᖅ ᓄᓇᙳᐊᑎᒍᖑᑦ ᐱᒻᒪᕆᐅᖃᑕᐅᔪᖅ ᓄᓇᐅᓪᓗᓂ. ᓄᓇᓕᕗᑦ 

ᐊᐱᕆᔭᐅᒐᔪᑦᑐᑦ ᐃᑲᔪᖅᓯᖁᔭᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖓᓂᑦ ᖃᐅᔨᓴᖅᑐᓕᕆᓂᖅ ᐃᑲᔪᖅᓯᒪᔭᐅᓂᐊᕐᒪᑦ, 

ᐊᑐᐊᒐᓕᕆᓂᖅ, ᑐᑭᑖᕈᑎᖃᖃᑦᑕᕐᓂᕐᓗ ᐅᑭᐅᖅᑕᖅᑐᒥᒃ ᐅᖓᑖᓄᓪᓗ.  ᐃᓅᓪᓗᑕ ᖃᐅᔨᒪᓂᕗᑦ, ‘ᖃᐅᔨᒪᓂᖅ’ ᑲᒪᑦᓯᐊᓂᕐᓗ 

ᐊᑕᒌᓗᓂ ᐃᓱᒪᒋᔭᐅᔪᓂᑦ ᐊᒥᓱᑎᒍᑦ ᐊᑦᑐᐊᓂᖃᐅᑎᓂᑦ ᐊᕙᑎᒧᑦ, ᐆᒪᔪᓄᑦ, ᓄᓇᕋᕐᓄᑦ, ᐃᓄᖏᓐᓄᓪᓗ ᐅᑭᐅᖅᑕᖅᑑᑉ. 

ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖓ ᐃᓅᓯᐅᒻᒪᑦ. ᑕᐃᒫᒃ ᐊᐅᓚᓂᖃᖅᑐᒍᑦ ᓄᓇᕐᔪᐊᒥ. ᐊᑦᑐᐊᓂᖃᕐᕕᒋᔭᕗᑦ ᐊᕙᑎ ᐃᓅᖃᑎᑦᑎᓐᓄᓪᓗ. 

ᑐᙵᕕᖓ ᐱᖅᑯᓯᑦᑕ ᐅᖃᐅᓯᑦᑕᓗ. 

 

ᐊᑐᓕᖁᔭᓕᐊᖅ 3:  ᐊᒥᓱᙳᕆᐊᕐᓗᒋᑦ ᐱᓕᕆᖃᑎᒌᑦᑐᑦ ᐊᑐᖅᑕᐅᖁᓪᓗᒍ ᐅᑭᐅᖅᑕᖅᑐᒥ ᖃᐅᔨᒪᓂᖅ ᑭᓪᓕᓯᓂᐊᕐᓂᒃᑯᑦ 

ᖃᐅᔨᓴᖅᑐᓕᕆᓂᕐᒥ, ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖓ ᐊᑐᖅᑕᐅᖃᑦᑕᖁᓪᓗᒍ ᑐᑭᑖᕈᑎᖃᕋᓱᐊᖅᑐᓂ ᐃᓱᒫᓘᑕᐅᔪᓂᒃ 

ᐃᓘᓐᓇᐃᓐᓄᑦ.  

 

ᐊᑕᐅᓯᖅ ᑐᙵᕕᐅᒐᔪᑦᑐᖅ ᑖᒃᑯᓄᖓ ᑲᓇᑕᒧᑦ, ᕋᓴᒧᑦ ᐃᓄᖕᓄᓪᓗ ᐅᖃᐅᓯᐅᖅᑲᐅᔪᖅ ᐊᑐᖅᐸᑦᑕᕗᑦ ᓄᓇᒋᓪᓗᒍᓗ ᓄᓇᑐᔪᖅ 

ᐅᑭᐅᖅᑕᑐᒥ ᓯᔾᔭᖏᓐᓂ, ᑕᕆᐅᕐᒥᐅᑕᐅᒐᒥᑦ ᐃᓄᖏᑦ, ᑕᑎᖃᖅᐸᑦᑐᑦ ᐃᒪᕐᒥᒃ ᓯᑯᒥᓪᓗ. ᖃᐅᔨᒪᔪᒍᑦ ᐅᓯᑲᑕᖃᑦᑕᖅᑐᑦ 

ᐊᒥᓱᖑᐸᓪᓕᐊᔪᑦ ᐅᑭᐅᖅᑕᖅᑐᒥ ᑕᐃᒪᐃᒻᒪᑦ ᓂᐱᕗᑦ ᑐᓴᖅᑕᐅᒋᐊᓕᒃ ᑲᑎᒪᖃᑕᐅᖃᑦᑕᕐᓗᑕᓗ ᑐᑭᑖᕈᑎᖃᕋᓱᐊᖅᑐᓂ 

ᐅᑭᐅᖅᑕᖅᑐᒥ ᐃᒪᐃᑦ ᐱᓪᓗᒋᑦ. ᑕᐃᒪᐃᒻᒪᑦ ᑕᓪᓕᒪᑦ ᐊᕐᕌᒍᑦ ᐊᓂᒍᖅᑐᓂ ᐃᓄᐃᑦ ᐱᒋᐊᓚᐅᖅᓯᒪᔪᑦ ᐱᔪᓐᓇᐅᑎᑖᕋᓱᐊᕐᓂᕐᒥᑦ 

ᑲᐅᔨᒪᓕᑕᐅᓂᕐᒥᑦ ᓄᓇᕐᔪᐊᒥ ᑕᕆᐅᕐᒥᐅᑕᓄᑦ ᑎᒥᖁᑎᒋᔭᐅᔪᒧᑦ, ᑖᒃᑯᓄᖓ IMO−ᑯᓐᓄᑦ, ᑖᓐᓇᑑᔪᒧᑦ ᑎᒥᐅᔪᒧᑦ 

ᐅᓯᑲᑕᖃᑦᑕᕐᓂᖅ ᐱᓪᓗᒍ ᑐᑭᑖᕈᑎᖃᖅᐸᑦᑐᓄᑦ. 

 

ᐊᖏᔪᖅ ᖃᐅᔨᒪᓂᕗᑦ, ᐊᔾᔨᖅᑐᕐᓂᕗᑦ, ᐊᑐᖅᓯᒪᓂᖃᕐᓂᕗᓪᓗ ᐅᑭᐅᖅᑕᖅᑐᒥ ᐃᓱᒪᒋᔭᒋᑎᒍᓪᓗ ᐃᓄᖁᑎᑦᑕ ᐱᒻᒪᕇᓐᓇᐅᕗᑦ 

ᑕᒪᒃᑯᐊ ᐃᑲᔪᖅᓯᒍᑎᑦᑎᓐᓄᑦ ᐊᑐᓕᖅᑕᐅᓗᑎᒃ ᑕᒪᒃᑯᐊ UNCLOS ᐊᒻᒪᓗ ᐅᑭᐅᖅᑕᖅᑐᒥ ᓇᓗᓇᐃᒃᑯᑕᖅ ᑖᒃᑯᑎᒎᓐ IMO−ᑯᑎᒍᑦ. 

ICC−ᑯᑦ ᓂᕆᐅᒍᑎᖓ ᑐᓂᓗᒍ ᑖᒃᑯᓄᖓ IMO−ᑯᓐᓄᑦ: ᐅᑭᐅᖅᑕᖅᑐᖅ, ᐃᓄᐃᑦ ᖃᐅᔨᒪᓂᖓᓂᑦ - ᐱᖃᓯᐅᑎᓗᒋᑦᑕᐅᖅ ᐃᓄᐃᑦ 

ᐱᖅᑯᓯᕐᒥᓐᓄᑦ ᐃᓱᒪᒋᔭᖏᑦ, ᓇᓗᓇᐃᖅᓯᔪᑦ ᐱᔭᕆᐊᖃᕐᓂᑎᓐᓂᑦ ᐅᓯᑲᑦᑕᓂᒃᑯᑦ – ᐅᓯᑲᑕᕝᕕᐅᖃᑦᑕᕐᓂᖅ ᐊᑐᖅᑐᒃᓴᓅᖓᒻᒪᑦ 

ᐃᓄᑦᓄᑦ. ᓱᓕᔪᖅᓴᖅᑐᒍᑦ ᐊᑦᑐᐊᓂᖃᕐᓂᕗᑦ ᐅᑭᐅᖅᑕᖅᑐᒥ ᑕᕆᐅᕐᒥᐅᑕᑦ ᐊᕕᑎᖏᓐᓄᑦ ᐃᑲᔪᖅᓯᓂᐊᕐᓂᖓᓂᑦ IMO−ᑯᑦ 

ᐊᑑᑎᖃᖅᑐᒥᑦ ᐱᓕᕆᓂᖓᓄᑦ, ᓇᓕᒧᑦᑎᑕᐅᓗᑎᒃ ᐅᓪᓗᒥᓯᐅᑕᐅᓕᖅᑐᑦ ᐃᑲᔪᖅᓯᓂᐊᖅᑐᑦ ᓇᓗᓇᖏᑦᑐᒥᒃ ᑖᒃᑯᓂᖓ 

IMO−ᑯᓐᓂᑦ ᓄᓇᕐᔪᐊᒥᓗ ᐅᓯᑲᑕᓐᓂᐅᕙᑦᑐᒥᒃ. 

 

ᐊᑐᓕᖁᔭᓕᐊᖅ 4: ᕋᓴ ᐊᒻᒪᓗ ᑲᓇᑕ ᐃᑲᔪᖅᑐᐃᓗᑎᒃ  ICC−ᑯᑦ ᑐᒃᓯᕋᐅᑎᖓᓂᑦ ᖃᐅᔨᒋᐊᕐᕕᐅᒍᓐᓇᓂᕐᒥᑦ ᐱᔪᓐᓇᐅᑎᖃᕐᓂᕐᒧᑦ 

IMO−ᑯᓐ. 

 

ᐋᕼᐃᓪᓛᒃ, ᐅᖃᓕᒪᐅᑎᖃᖅᑐᖃᕈᓐᓇᖏᑦᑐᖅ ᐅᑭᐅᖅᑕᖅᑑᑉ ᒥᒃᓵᓄᑦ ᐅᖃᐅᓯᖃᙱᓪᓗᓂ ᓯᓚᐅᑉ ᐊᓯᔾᔨᕐᓂᖓᓂᑦ. 

 

2020−ᒥ, IPCC−ᑯᑦ ᐅᓂᒃᑳᓕᐊᒥᓂᖓ ᐃᒪᐅᑉ ᓄᓇᐅᓪᓗ ᓂᓪᓕᓇᕐᓂᖓᓂᒃ ᖁᐊᑯᐃᓐᓇᖅᑑᑉ ᒥᒃᓵᓄᑦ ᐃᖅᑲᐃᑎᑦᓯᕗᖅ ᐅᕙᑦᑎᓐᓂᑦ 

ᐅᑭᐅᖅᑕᖅᑐᖅ ᓂᕈᒥᑦᓯᕙᓪᓕᐊᒻᒪᑦ ᓱᑲᑦᑐᐊᓗᒻᒥᒃ ᐊᓯᖏᑦ ᓄᓇᐃᑦ ᑕᐃᒪᑎᒋ ᓱᒃᑲᓕᔪᒥᑦ ᐱᑎᓐᓇᒋᑦ ᓄᓇᕐᔪᐊᒥ. ᑕᒪᓐᓇᐅᑎᓪᓗᒍ, 

ᐊᒥᓱᑦ−ᓴᖅᑭᑎᒪᔪᑦ ᐊᑦᑐᐃᓂᕐᓗᑦᑐᑦ ᓯᓚᐅᑉ ᐊᓯᔾᔨᕐᓂᖓᓄᑦ ᐅᑭᐅᖅ ᑕᖅᑐᒥ, ᐊᒻᒪᓗ ᐅᑭᐅᖅᑕᖅᑑᑉ ᓄᓇᖃᖅᑳᓯᒪᔪᓂ ᐃᓄᖏᓐᓂ, 

ᖃᐅᔨᒪᔭᐅᑦᓯᐊᖅᑐᑦ. ᐃᓄᐃᑦ ᓇᐅᑦᓯᑐᖅᓯᒪᒻᒪᑕ ᑎᑎᕋᖅᐸᑦᓱᑎᓪᓗ ᐊᓯᔾᔨᐸᓪᓕᐊᔪᓂᑦ ᐅᑭᐅᖅᑕᖅᑐᒥ ᐅᖓᑖᓄᑦ 50 ᐊᕐᕌᒍᑦ – 

ᑭᓪᓕᓯᐊᖅᑎᒻᒪᕇᑦ ᖃᐅᔨᓴᖃᑦᑕᓕᓚᐅᖅᑎᓐᓇᒋᓪᓘᓐᓃᑦ ᑕᒪᒃᑯᓂᖓ ᐊᑐᖅᑕᐅᓕᖅᑐᓂᑦ. 

 

ᐊᑦᑐᐃᓂᕐᓗᓐᓂᖓ ᓯᓚᐅᑉ ᐊᓯᔾᔨᕐᓂᖓᑕ ᐃᓘᓐᓇᑦᓯᐊᖓᓂᑦ ᐃᓅᓯᑦᑎᓐᓂᑦ ᐊᒥᓱᑎᒍᑦ ᑕᑭᔪᓂᑦ ᑎᑎᕋᖅᑕᐅᓯᒪᓕᖅᐳᑦ ᐊᕐᕌᒍᒐᓴᓂᑦ 

ᐊᓂᒍᖅᑐᓂ. ᖃᐅᔨᒪᔭᐅᔪᒻᒪᕆᒃ ᐊᑦᑐᐊᓂᕗᑦ ᐊᑦᑐᐊᓂᖃᕐᓂᕗᓪᓗ ᓄᓇᒧᑦ, ᓄᓇᑦᑎᓐᓄᑦ, ᑕᒃᑮᓐᓄᑦ ᐱᔾᔪᑕᐅᕗᖅ 

ᐊᑦᑐᓂᕐᓗᒍᑕᐅᒍᑎᓯᒪᓕᖅᑕᑎᓄᑦ ᐊᒥᓱᑎᒍ3 ᐊᕙᑎᐅᑉ ᐊᓯᔾᔨᕐᓂᖓᓄᑦ ᐊᒻᒪᓗ  ᐱᔾᔪᑎᖓ ᓴᙱᓂᑦᑕ ᐱᔪᓐᓇᓂᑦᑕᓗ 

ᐃᓕᑦᑐᓂᕐᒥᑦ ᐊᒻᒪᓗ ᐱᕈᖅᐸᓕᐊᑦᓯᐊᓂᕐᒥᑦ.  

ᓯᕗᓂᖃᖅᐳᒍᑦ ᑲᑎᖃᑦᑕᐅᑎᒋᓛᕐᓂᑎᓐᓂᑦ ᐊᑑᑎᖃᖅᑎᓪᓗᒍ COP 26−ᒥ ᑲᑎᒪᓂᕐᒥ ᒐᓛᔅᑯᒥ. 

 

ᐊᑐᓕᖁᔭᓕᐊᖅ 5: ᑲᓇᑕ ᐊᒻᒪᓗ ᕋᓴ ᐃᑲᔪᖅᑐᐃᓗᑎᒃ ᑲᑐᔾᔨᓗᑎᒃ ᐱᓇᓱᐊᕐᓂᐅᔪᓂ ᑖᓇ COP 26  ᐱᓪᓗᒍ ᑲᑐᔾᔨᖃᑎᒌᕝᕕᒋᓗᒍ 

ᐃᓚᐅᑎᑦᓯᓗᓂ ᐃᓄᖕᓂᑦ ᐃᓅᓱᑦᑐᓂᑦ ᐊᑐᕐᓗᒍᓗ ᑲᑐᔾᔨᓗᑕ ᐋᖅᑭᒋᐊᕆᓂᖅ ᖃᐅᔨᓴᓱᐊᕐᓂᐊᕐᓗᒍ ᓯᓚᒧᑦ 

ᓱᕐᕋᑦᑕᐅᓗᐊᕈᓐᓇᖏᑦᑐᑦ ᐊᑐᖅᑐᒃᓴᓕᕆᓂᕐᒧᑦ ᐱᓕᕆᐊᒃᓴᓄᑦ. 

 

ᖁᔭᓐᓇᒦᒃ  

 

ᐊᒥᓱᓂᑦ ᐅᖃᖃᑎᒌᒍᑎᑦᓴᖅᑕᓕᒃ ᑭᓯᐊᓂ ᒫᓐᓇ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᓂᐊᕋᕕᒋᑦ ᐃᓱᒪᒋᔭᒃᑲ ᐅᖃᖃᑎᒌᒃᑲᓐᓂᕈᑎᒋᔭᒃᓴᐃᓪᓗ! 

 

 


